
500,000 долари за Градската болница 8 Септември 
 
 

Aмбасадорот Волерс, министерот за 
здравство г-дин. Тодоров, директорот 
на болницата доктор Стојчев и 
потполковник Ваткинс од Европската 
команда на Армијата на САД го 
одбележаа завршувањето на проектот 
за градење и уредување на две нови 
операциони сали во градската општа 
болница “8 Септември” во Скопје. Овој 
проект за хуманитарна помош на 
Европската команда вклучува изградба 
на две современи операциони сали во 
приземјето на болницата, како и 
проширување на делот за прием и 
поддршка на пациенти, што 
значително ќе го подобри квалитетот 
на здравствената услуга во цела 
Македонија, и подготвеноста на 
лекарите и хирурзите. Амбасадорот 
Волерс истакна во својот говор дека 
иако “живееме во период на 
финансиска несигурност, заложбата на 
владата на Соединетите Држави и 
нивната подготвеност да работат со 
нашите пријатели од Македонија 
овозможија да се обезбедат 500,000 
долари за да го финансираат и да го 
реализираат овој проект.” 

